
				এই পাতাটির মুদ্রণ সংশোধন করা প্রয়োজন। 
蠟 ঐতিহাসিক চিত্ৰ । وا(ن
অরাজকতার আবির্ভাব হয়। আফগানগণের অত্যাচারের জন্য সমস্ত বিহার প্রদেশের অধিবাসিগণ সন্ত্রস্ত হইয়া উঠে।
উড়িষ্যা ও বাঙ্গালা মহারাষ্ট্ৰীয়দিগের দ্বারা আক্রান্ত ও বিহার আফগানদিগের হস্তে পতিত হওয়ায়, নবাব অত্যন্ত উদ্বিন্ত্র হইয়া উঠেন, বিশেষতঃ তাহার জ্যেষ্ঠ ভ্রাতা ও ভ্রাতুষ্পত্রের নৃশংসভাবে হত্যার জন্য র্তাহার চিত্ত অত্যন্ত আন্দোলিত হইয়া উঠে। তথাপি তিনি সময় নষ্ট না করিয়া সৰ্ব্বাগ্রে আফগানদিগের বিরুদ্ধে যুদ্ধযাত্ৰা করিলেন। আফগানদিগের বালবৃদ্ধি অবগত হইয়া জনজী ও মীর হাবিব তাঁহাদের সহিত যোগ দিবার জন্য বিহারে উপস্থিত হন । নবাব বিহারে উপস্থিত হইয়া অদম্য বিক্রমে আফগানদিগকে আক্রমণ করিলে তাহারাও বিপুল উৎসাহসহকারে নবাবকে বাধা প্ৰদান করিতে আরম্ভ করে। মহারাষ্ট্রীয়রাও এই সুযোগে নবাব সৈন্যকে আক্রমণ করিতে ক্ৰটি করে নাই। কিন্তু নবাব তাহাদিগের আক্রমণে মনোনিবেশ না করিয়৷ আফগানদিগকে বিধ্বস্ত করিবার জন্যই উদ্যোগী হন। এই ঘোরতর যুদ্ধে আফগান সর্দার সমসের খাঁ নিহত হইলে, আফগানেরা কিছুক্ষণ যুদ্ধ করিয়া ক্ৰমে ছত্ৰভঙ্গ হইয়া পড়ে। নবাবের আক্রমণে ক্ৰমে ক্ৰমে তাহার রণস্থল পরিত্যাগ করিতে বাধ্য হয় । এদিকে মহারাষ্ট্ৰীয়গণও অবশেষে বিহার পরিত্যাগ করিয়া পলায়ন করে। নবাবের হস্তে আফগানগণের পরিবারবর্গ পতিত হইলে তিনি সসম্মানে তাহাদিগকে নিজ অন্তঃপুরে প্রেরণ করিয়াছিলেন। এই সমস্ত সাধু কাৰ্য্যের জন্য নবাব আলিবন্দি খা চিরস্মরণীয় হইয়া গিয়াছেন। আফগানগণ র্তাহার কন্যা প্ৰভৃতির যেরূপ অপমাননা করিয়াছিল, তাহা মনে হইলে তাহদের প্রতি ঘূণার উদয় হয়, কিন্তু তাহদের পরিবারবর্গ নবাবের হস্তে পতিত হওয়ায় নবাব তাহাদের প্রতি যথোচিত সম্মান প্ৰদৰ্শন করিয়াছিলেন। যাহা হউক। এইরূপে নবাবের এক প্ৰবল শক্ৰ আফগানগণের এইরূপে - সম্পাদন হয়। কিন্তু তাহার প্রধান শক্ৰ মহারাষ্ট্ৰীয়গণ তখনও পৰ্যন্ত বঙ্গরাজ্যে উপদ্রব করিতেছিল। নবাব পরিশেষে তাহাদের সহিত সন্ধি করিতে বাধ্য হন। স্থামরা পরে সে বিষয়ের উল্লেখ করিব।

